Fundargerð

4. stjórnarfundur Ís-forsa 10. október 2002 haldinn í Kennaraháskóla Íslands.

Mætt: Guðrún Kristinsdóttir, Lára Björnsdóttir, Sigrún Júlíusdóttir Halldór Guðmundsson og Halldór Gunnarsson sem ritaði fundargerð þessa.

Forföll boðuðu Ingibjörg Broddadóttir og Helga Þórólfsdóttir. 

1. Fundargerð síðasta fundar samþykkt án athugasemda.

2. Tilkynningar o.fl.

a) Formaður lagði fram danska þýðingu á stefnu félagsins og var hún samþykkt.

b) Halldór Guðm. gerði grein fyrir innheimtu félagsgjalda og styrktarsöfnun. 

c) Samþykkt að félagaskrá ætti sitt athvarf hjá gjaldkera.

3. Fyrirhugað málþing.

a) Dagskrá lögð fram og gerður góður rómur að.

b) Sigrún lagði til að farið yrði þess á leit við framsögumenn á málþingi að þeir legðu fram úrdrátt (afstrakta) úr fyrirlestrum sínum þeim sið haldið á málþingum félagsins í framtíðinni. Samþykkt samhljóða. 

c) Yfirbragð þingsins. Guðrún lagði til að á þinginu lægju frammi fræðirit af ýmsum toga. Samþykkt að stjórnarmenn viðuðu að sér slíkum bókmenntum til uppstillingar á þinginu og virkjuðu félagsmenn eftir föngum í þeim efnum.

d) Þátttaka nemenda í félagsráðgjöf. Sigrún stakk upp á því að nemum í félagsráðgjöf yrði gefinn kostur á að sækja þingið án endurgjalds gegn vinnuframlagi á þinginu. Samþykkt samhljóða.

e) Stjórn skipti með sér verkum (sjá fylgiskjal) fyrir málþingið og samþykkt að halda símafund þriðjudaginn 22. okt. kl 8:30.

4. Norrænn fundur og sænska þingið í sept.
Frásögn af þinginu frestað. Guðrún greindi þó frá miklum áhuga á því meðal systurfélaganna að halda þing á Íslandi. Samþykkt að kanna möguleika á slíku með það í huga að nýta tækifærið og fá hina erlendu gesti til fyrirlestrahalds þar sem þekkingamiðstöðvar yrðu til umræðu. 
5. Heimasíða – framvinda málsins.
Halldór Gunnarsson greindi frá ábendingu um ódýrt lén. Gjaldkeri mun koma á viðskiptasambandi og vera síðan í sambandi við nafna sinn um framhaldið.  

Fleira ekki gert og fundi slitið. 
